
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ 
ՍՅՈՒՆԻՔԻ ՄԱՐԶ
ՔԱՋԱՐԱՆ ՀԱՄԱՅՆՔ

	ք. Քաջարան 
	 11/10/2024


ԱՐՁԱՆԱԳՐՈՒԹՅՈՒՆ N 5/2
ԱՎԱԳԱՆՈՒ ՀԵՐԹԱԿԱՆ ՆԻՍՏԻ
Համայնքի ավագանու նիստին ներկա էին ավագանու՝ 13 անդամներ:
Բացակա էին` Զոհրապ Առաքելյանը, Գոհար Վարդանյանը
Համայնքի ղեկավարի հրավերով ավագանու նիստին մասնակցում էին`
Վահագն Ստեփանյանը, Աննա Դավթյանը, Աննա Կարապետյանը, Առաքել Միրզաբեկյանը, Հերմինե Հարությունյանը, Մարի Հակոբյանը, Կարինե Ղահրամանյանը, Զարինե Համբարձումյանը, Գայանե Համազասպյանը, Քրիստինե Մարտիրոսյանը, Վազգեն Ազարյանը, Վիլեն Գրիգորյանը և «ԶՊՄԿ» ՓԲ ընկերության ներկայացուցիչ՝ Արման Գրիգորյանը․
Նիստը վարում էր  համայնքի ղեկավար` Մանվել Փարամազյանը․
Նիստը արձանագրում էր աշխատակազմի քարտուղար` Մագաղատ Ավետիսյանը․
Նախքան նիստը սկսելը, աշխատակազմի քարտուղար՝ Մագաղատ Ավետիսյանը ներկայացրեց, որ համաձայն «Համայնքային ծառայության մասին» ՀՀ օրենքի համայնքային ծառայության պաշտոնում առաջին անգամ նշանակվելիս համայնքային ծառայողը պետք է հանդիսավոր կերպով երդում տա։ Այսօր իր հանդիսավոր երդումը կտա եկամուտների հավաքագրման և քաղաքացիների սպասարկման կազմակերպման բաժնի պետ՝ Մարի Հակոբյանը։ 
Մարի Հակոբյանը՝ հանդիսավոր կերպով երդվեց, արժանանալով ներկաների ծափողջույններին։ 
Որից հետո սկսվեց ավագանու հինգերորդ նստաշրջանի հերթական նիստը։ 


Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՔԱՋԱՐԱՆ ՀԱՄԱՅՆՔԻ ԱՎԱԳԱՆՈՒ ՀԻՆԳԵՐՈՐԴ ՆՍՏԱՇՐՋԱՆԻ 2024 ԹՎԱԿԱՆԻ ՀՈԿՏԵՄԲԵՐԻ 11-Ի ՆԻՍՏԻ ՕՐԱԿԱՐԳԸ ՀԱՍՏԱՏԵԼՈՒ ՄԱՍԻՆ 
/Զեկ. ՄԱՆՎԵԼ ՓԱՐԱՄԱԶՅԱՆ/
 Ղեկավարվելով «Տեղական ինքնակառավարման մասին» Հայաստանի Հանրապետության օրենքի  14-րդ և  62-րդ հոդվածների դրույթներով, հաշվի առնելով Հայաստանի Հանրապետության Սյունիքի մարզի Քաջարան համայնքի ղեկավարի առաջարկությունը, Հայաստանի Հանրապետության Սյունիքի մարզի Քաջարան համայնքի ավագանին որոշում է․
    Հաստատել Հայաստանի Հանրապետության Սյունիքի մարզի Քաջարան համայնքի ավագանու հինգերորդ նստաշրջանի 2024 թվականի հոկտեմբերի 11-ի  նիստի օրակարգը․
1.     Հայաստանի Հանրապետության Սյունիքի մարզի Քաջարան համայնքի 2024 թվականի բյուջեի երրորդ եռամսյակի հաշվետվության կատարման մասին։ 
2.    Հայաստանի Հանրապետության Սյունիքի մարզի Քաջարան համայնքի ավագանու 2023 թվականի դեկտեմբերի 22-ի թիվ 81-Ա որոշման N4 հավելվածը նոր խմբագրությամբ հաստատելու մասին։ 
3.    «ԶՊՄԿ» ՓԲ ընկերության կողմից նախատեսվող գործունեության՝ «ԶՊՄԿ» բացահանքի տարածքում պայթուցիկ նյութերի պահեստի կառուցման նախաձեռնությանը նախնական համաձայնություն տալու վերաբերյալ։ 
4.    Հայաստանի Հանրապետության Սյունիքի մարզի Քաջարան համայնքի Քաջարան քաղաքի Գետափնյա փողոցի 41/1 հասցեում գտնվող, համայնքային սեփականություն հանդիսացող հողամասն ուղղակի վաճառքի միջոցով «ԶՊՄԿ» ՓԲ ընկերությանը օտարելու մասին։ 
5.    Հայաստան Հանրապետության Սյունիքի մարզի Քաջարան համայնքի Քաջարան քաղաքի Գետափնյա փողոցի 41/2 հասցեում գտնվող 3,45108 հա հողամասը «ԶՊՄԿ» ՓԲ  ընկերությանը կառուցապատման իրավունքով տրամադրելու մասին։  
6.   Հայաստանի Հանրապետության Սյունիքի մարզի Քաջարան համայնքի վարչական տարածքում գտնվող հողամասերի նպատակային նշանակությունը փոփոխելու մասին։ 
7.    Հայաստանի Հանրապետության Սյունիքի մարզի Քաջարան համայնքի վարչական տարածքում գտնվող հողամասերը «ԶՊՄԿ» ՓԲ ընկերությանը սահմանափակ օգտվելու իրավունքով /սերվիտուտ/ տրամադրելու համաձայնություն տալու մասին։  
8.   Հայաստանի Հանրապետության Սյունիքի մարզի Քաջարան համայնքի վարչական տարածքում գտնվող հողամասերը «ԶՊՄԿ» ՓԲ ընկերությանը սահմանափակ օգտվելու իրավունքով /սերվիտուտ/ տրամադրելու համաձայնություն տալու մասին։ 
9.   Հայաստանի Հանրապետության Սյունիքի մարզի Քաջարան համայնքի վարչական տարածքում գտնվող համայնքի սեփականություն հանդիսացող հողամասերը հրապարակային սակարկություններով /աճուրդով/ վաճառելու մասին: 
10. Հայաստանի Հանրապետության Սյունիքի մարզի Քաջարան համայնքի Գեղի բնակավայրի համակցված փաստաթղթերում փոփոխություն կատարելու, հողամասերի նպատակային նշանակությունը փոխելու և հրապարակային սակարկություններով /աճուրդային կարգով/ օտարելու մասին։  
11.  Հայաստանի Հանրապետության Սյունիքի մարզի Քաջարան համայնքի Ձագիկավան բնակավայրում գտնվող ակումբի շենքը «Ներառում Հայաստան» կրթական և սոցիալ-իրավական հասարակական կազմակերպությանը անհատույց օգտագործման իրավունքով տրամադրելու մասին։  
12.   Հայաստանի Հանրապետության Սյունիքի մարզի Քաջարան համայնքի ավագանու հինգերորդ նստաշրջանի հերթական նիստի գումարման օրը սահմանելու մասին։ 
	Կողմ-13
	Դեմ-0
	Ձեռնպահ-0


Որոշման նախագիծն ընդունված է. /կցվում է որոշում N 66-Ա/

Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՔԱՋԱՐԱՆ ՀԱՄԱՅՆՔԻ 2024 ԹՎԱԿԱՆԻ ԲՅՈՒՋԵԻ ԵՐՐՈՐԴ ԵՌԱՄՍՅԱԿԻ ՀԱՇՎԵՏՎՈՒԹՅԱՆ ԿԱՏԱՐՄԱՆ ՄԱՍԻՆ 
/Զեկ. ԼՈՒՍԻՆԵ ԳԵՎՈՐԳՅԱՆ/
Ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 5-րդ ենթակետով, 38-րդ հոդվածի 1-ին մասի 1-ին ենթակետով, «Հայաստանի Հանրապետության բյուջետային համակարգի մասին»օրենքի 35-րդ հոդվածի 1-ին մասով, Հայաստանի Հանրապետության Սյունիքի մարզի Քաջարան համայնքի ավագանին որոշում է․
1. Ընդունել ի գիտություն Հայաստանի Հանրապետության Սյունիքի մարզի Քաջարան համայնքի 2024 թվականի բյուջեի երրորդ եռամսյակի կատարման հաշվետվությունը՝ համաձայն առաջին, երկրորդ, երրորդ, չորրորդ, հինգերորդ և վեցերորդ հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
	Կողմ-13
	Դեմ-0
	Ձեռնպահ-0


Որոշման նախագիծն ընդունված է. /կցվում է որոշում N 67-Ա/
Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՔԱՋԱՐԱՆ ՀԱՄԱՅՆՔԻ ԱՎԱԳԱՆՈՒ 2023 ԹՎԱԿԱՆԻ ԴԵԿՏԵՄԲԵՐԻ 22-Ի ԹԻՎ 81-Ա ՈՐՈՇՄԱՆ N4 ՀԱՎԵԼՎԱԾԸ ՆՈՐ ԽՄԲԱԳՐՈՒԹՅԱՄԲ ՀԱՍՏԱՏԵԼՈՒ ՄԱՍԻՆ 
/Զեկ. ՄԱԳԱՂԱՏ ԱՎԵՏԻՍՅԱՆ/
Ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 28-րդ կետով, 35-րդ հոդվածի 1-ին մասի  7-րդ կետով, «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի դրույթներով, ՀՀ կառավարության  2023 թվականի մարտի 9-ի N 301-Ն որոշման փոփոխություններով, հիմք ընդունելով համայնքի ղեկավարի առաջարկությունը, Հայաստանի Հանրապետության Սյունիքի մարզի Քաջարան համայնքի ավագանին որոշում է․
1.      Հաստատել Հայաստանի Հանրապետության Սյունիքի մարզի Քաջարան համայնքի ավագանու 2023 թվականի դեկտեմբերի 22-ի N 81-Ա որոշման N4 հավելվածը՝ նոր խմբագրությամբ։
2.    Սույն որոշումն ուժի մեջ է մտնում  պաշտոնական հրապարակման հաջորդող օրվանից:
	Կողմ-13
	Դեմ-0
	Ձեռնպահ-0


Որոշման նախագիծն ընդունված է. /կցվում է որոշում N 68-Ա/

Լսեցին
«ԶԱՆԳԵԶՈՒՐԻ ՊՂՆՁԱՄՈԼԻԲԴԵՆԱՅԻՆ ԿՈՄԲԻՆԱՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՆԱԽԱՏԵՍՎՈՂ ԳՈՐԾՈՒՆԵՈՒԹՅԱՆ՝ «ԶԱՆԳԵԶՈՒՐԻ ՊՂՆՁԱՄՈԼԻԲԴԵՆԱՅԻՆ ԿՈՄԲԻՆԱՏ» ԲԱՑԱՀԱՆՔԻ ՏԱՐԱԾՔՈՒՄ ՊԱՅԹՈՒՑԻԿ ՆՅՈՒԹԵՐԻ ՊԱՀԵՍՏԻ ԿԱՌՈՒՑՄԱՆ ՆԱԽԱՁԵՌՆՈՒԹՅԱՆԸ ՆԱԽՆԱԿԱՆ ՀԱՄԱՁԱՅՆՈՒԹՅՈՒՆ ՏԱԼՈՒ ՎԵՐԱԲԵՐՅԱԼ 
/Զեկ. ՎԱՀԱԳՆ ՍՏԵՓԱՆՅԱՆ/
Ղեկավարվելով «Տեղական ինքնակառավարման մասին»  ՀՀ օրենքի 18-րդ հոդվածի 1-ին մասի 42-րդ կետով, հիմք ընդունելով «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի 16-րդ հոդվածի  3-րդ կետը , ինչպես նաև ՀՀ կառավարության 19․11․2014թ․ 1325-Ն (որոշումը խմբ․ 28․12․23 N 2343 - Ն) որոշմամբ սահմանված կարգը, հաշվի առնելով 2024 թվականի հոկտեմբերի 2-ին, ժամը 14։00-ին Քաջարանի մշակույթի պալատում (հասցե՝ ՀՀ Սյունիքի մարզ, ք․ Քաջարան, Լեոնագործների 2) կայացած հանրային քննարկման արդյունքները, Հայաստանի Հանրապետության Սյունիքի մարզի Քաջարան համայնքի ավագանին  որոշում է․
1. Տալ նախնական համաձայնություն «Զանգեզուրի պղնձամոլիբդենային կոմբինատ» ՓԲ  ընկերության կողմից նախատեսվող գործունեության՝ «ԶՊՄԿ» բացահանքի տարածքում պայթուցիկ նյութերի պահեստի կառուցման նախաձեռնությանը։
2.Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը։ 
	Կողմ-13
	Դեմ-0
	Ձեռնպահ-0


Որոշման նախագիծն ընդունված է. /կցվում է որոշում N 69-Ա/

Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՔԱՋԱՐԱՆ ՀԱՄԱՅՆՔԻ ՔԱՋԱՐԱՆ ՔԱՂԱՔԻ ԳԵՏԱՓՆՅԱ ՓՈՂՈՑԻ 41/1 ՀԱՍՑԵՈՒՄ ԳՏՆՎՈՂ, ՀԱՄԱՅՆՔԱՅԻՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՀՈՂԱՄԱՍՆ ՈՒՂՂԱԿԻ ՎԱՃԱՌՔԻ ՄԻՋՈՑՈՎ «ԶԱՆԳԵԶՈՒՐԻ ՊՂՆՁԱՄՈԼԻԲԴԵՆԱՅԻՆ ԿՈՄԲԻՆԱՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՕՏԱՐԵԼՈՒ ՄԱՍԻՆ 
/Զեկ. ՀԵՐՄԻՆԵ ՀԱՐՈՒԹՅՈՒՆՅԱՆ/
Ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 21-րդ կետով, համաձայն Հայաստանի Հանրապետության Հողային օրենսգրքի 63-րդ հոդվածի, 66-րդ հոդվածի 1-ին մասի 8-րդ կետի, ՀՀ կառավարության 2001 թվականի ապրիլի12-ի թիվ 286-Ն որոշման, ՀՀ կառավարության 2016 թվականի մայիսի 26-ի թիվ 550-Ն որոշման 1-ին կետի 4-րդ ենթակետի  և հաշվի առնելով Քաջարան համայնքի ղեկավարի առաջարկությունը, Հայաստանի Հանրապետության Սյունիքի մարզի Քաջարան համայնքի ավագանին ո ր ո շ ու մ  է.
1. Հայաստանի Հանրապետության Սյունիքի մարզի Քաջարան համայնքի Քաջարան քաղաքի Գետափնյա փողոցի 41/1 հասցեում գտնվող, համայնքային սեփականություն հանդիսացող արդյունաբերության, ընդերքօգտագործման և այլ արտադրական նշանակության օբյեկտների նշանակության «արդյունաբերական օբյեկտների գործառնական նշանակության 6,09033 հողամասը՝ ընդլայնման նպատակով ուղղակի վաճառքի միջոցով օտարել «Զանգեզուրի պղնձամոլիբդենային կոմբինատ» ՓԲԸ-ին  74363000 (յոթանասունչորս միլիոն երեք հարյուր վաթսուներեք հազար) ՀՀ դրամ շուկայական արժեքին մոտարկված կադաստրային արժեքով: 
2. Համայնքի ղեկավարին՝ սույն որոշումից բխող գործառույթներն իրականացնել օրենսդրությամբ սահմանված կարգով:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
Օրակարգային հարցը զեկուցողի ներկայացնելուց հետո, համայնքի ղեկավարը ներկայացրեց, որ նիստին ներկա է նաև «ԶՊՄԿ» ՓԲ ընկերության ներկայացուցիչ՝ Արման Գրիգորյանը, որը կարող ավելի մանրամասն ներկայացնել և, եթե օրակարգային հարցի հետ կապված հարցեր կան, ապա կարող եք հնչեցնել, իսկ եթե ոչ, ես կարող եմ հստակ ներկայացնել, թե ինչու ենք  տրամադրում։ 
Արման Գրիգորյանը ներկայացրեց, որ նշված հողամասը ընդգրկված է ԶՊՄԿ ընկերության լեռնահատկացման ակտով սահմանված սահմաններում,  արդյունաբերական նշանակության հողամաս է, ձախ կողմից հարակից է կոմբինատի արտադրական տարածքներին հանդիսանում է կոմբինատի սեփականությունը, կապույտով արտացոլված տարածքը հանդիսանում է Զանգեզուրի կոմբինատի հանքավայրի արդյունահանման տարածք։ Ներքևի  շերտը, որ նայեք կտեսնեք հանքավայրի սահմանները։ Նախատեսվում է, ինչպես օրենքով սահմանված կարգով է տվյալ տարածքում իրականացնել թույլտվությամբ նախատեսվող արտադրական գործունեություն։ 
Հարցադրեց ավագանու անդամ՝ Համլետ Ալավերդյանը, նշելով արդյոք այդ նշումը մինչև դպրոց հասնում է, թե՞ ոչ։
Պատասխանեց Արման Գրիգորյանը․ ներողություն, դիմացի հատվածը սահմանակից է Ողջի գետին, որի մյուս ափը նույնպես հանդիսանում է Զանգեզուրի պղնձամոլիբդենային կոմբինատի սեփականության իրավունքով պատկանող տարածք։ Այսինքն, հարակից է հանքավայրի սեփականության իրավունքով պատկանող հողամասերին։
Համլետ Ալավերդյան․ կարմիրով նշված տարածքը տեսնելուց հասկանում եմ, որ դպրոցի դիմացի  հատվածն էլ է ընդգրկում։
Համայնքի ղեկավար․ դպրոց չկա բացարձակ․
Արման Գրիգորյան․ դպրոց չկա․
Հերմինե Հարությունյանը ներկայացրեց դպրոցի տեղը։
Համայնքի ղեկավար․ ըստ ձեր ներկայացրածի դպրոցը մեր ներքևում է գտնվում, ինչ է պետք է գան հասնեն այստե՞ղ։ Ոչ, բացարձակ։ Այս տարածքը սպորտ համալիրից վերև է։
Կարեն Համբարձումյան․ Ուզում են կոմբինատը ընդլայնեն, ֆաբրիկա սարքեն, դրաբիլկա սարքեն, ես միանշանակ դեմ եմ այդ պրոյեկտին, քանի որ ոչ մեկը մեզ հետ չի էլ խոսացել։ Սա միանգամից այսքան փոշոտ է քաղաքը մի հատ էլ պետք է եռապատկվի։ Գետի քամու հետ միասին այդ հոտը կգա քաղաք։ Բոլորս մենք շնչելու ենք, սեփականատերն էլ փողերը տանելու է․․․․։
Արման Գրիգորյան․ Ներողություն, ի՞նչի հոտը։ 
Կարեն Համբարձումյան․ Ֆաբրիկայի թե փոշին, թե սգուշտիտելը։
Արման Գրիգորյան․ Ուրեմն տեղեկացնեմ բոլորիրդ 6,3 հա հողամասի վրա որևէ փոշոտ և աղմկոտ արդյունաբերական նշանակության շինություն չի իրականցվելու։ Ավելին, շինարարության հետ կապված բոլոր տեսակի իրավահաստատող փաստաթղթերը  ենթակա են համալիր փորձաքննության, առաջին հերթին՝ անցնում է ձեր, այսինքն համայնքապետարանի կողմից թույլտվության և անցնում համալիր փորձաքննության, որի մեջ ներառված է նաև շրջակա միջավայրի վրա ազդեցության գնահատման փորձաքննությունը, որը ներկայացվելու է ձեր քննարկմանը։
Կարեն Համբարձումյան․ Մեզ ի՞նչ է տալու դա։
Համայնքի ղեկավար․ Կարեն ջան, եթե մտածում եք մեզ ինչ է տալու, փոշի, աղմուկ, նման բաներ չկան։ Բայց համայնքին շատ․․․
Վահագն Ստեփանյան․ Այսօր նախագծային աշխատանքներ անելու համար, իրենք հիմք չունեն։ Այսինքն, այդ հողը պետք է իրենցը լինի, որպեսզի կարողանան որևէ գծագիր գծելու կամ աշխատանքներ նախատեսելու։
Արմեն Առաքելյան Արամայիս։ Իսկ, որ հողը արդեն իրենցը լինի, մենք մեր ազդեցությունը ունենալու ե՞նք, որպեսզի հարկ եղած դեպքում չթույլատրենք որևէ մի այլ գործառույթ։
Համայնքի ղեկավար․ միանշանակ, միայն համապատասխան թույլտվությունների հիման վրա։
Կարեն Համբարձումյան․ Այսինքն, մենք իրենց տալիս ենք հնարավորություն, արդեն իսկ հնարավորություն։
Վահագն Ստեփանյան․ մենք տալիս ենք հնարավորություն որոշակի թղթի վրա գործողություն իրականացնելու։
Կարեն Համբարձումյան․ սկիզբը հենց դա է, որ տալիս ենք, բայց հետո մարդիկ և մենք պետք է համակերպվենք նրա հետ, որ շուտով կոմբինատը ընդլայնվում է, բայց ոչ մի քայլ չկա քաղաքի համար արված ու, եթե․․․․․
Համայնքի ղեկավար․ երբ, որ գա ժամանակը կլինի հանրային քննարկում և բոլորս պետք է մասնակցենք։
Կարեն Համբարձումյան․ Ես մասնակցելու եմ և կմասնակցեմ։ Առաջին հերթին կոմբինատի տնօրինությունը չի եկել մի անգամ ավագանու հետ նստել, խոսել, թե ինչ է ուզում անել, նախաձեռնել, ինչ նպատակներ ունի, ինչ հեռանկարներ ունի, որպեսզի ավագանին էլ տեղյակ պահի ժողովրդին։
Համայնքի ղեկավար․ Կարեն ջան, դեռ անելիքները հստակ չեն, քանի որ մենք գրությունն ենք ուղարկել կոմբինատ իրենց հինգ տարվա պլանների վերաբերյալ ներկայացնեն, և մենք դեռ պատասխան չենք ստացել։ Մինչև տարվա վերջ այս ամեն ինչը կհստակեցնեն և կներկայացնեն, և միաժամանակ ձեզ կներկայացնեն։ Բայց այս հարցով, հարգելի ավագանիներ, այստեղ տրագեդիական ոչ մի բան չկա։ Դուք տեսել եք ձեր ներկայությամբ արտադրության պետերի հետ ինչպես եմ խոսել փոշու մասով։ Մի անգամ էլ դուք ձեր ղեկավարին կանչեք և բարձրաձայնեք, որպես համայնքի ավագանի մի հատ ասեք սա ի՞նչ է։ 
Կարեն Համբարձումյան․ Պարոն Փարամազյան, ամեն դեպքում դուք ձեր կարծիքն ունեք, ես էլ իմ։ Եթե ծավալը ավելանում է կոմբինատի, միանշանակ ամեն ինչը կավելանա, կազդի։
Համայնքի ղեկավար․ Ծավալի մասին խոսակցություն չկա և մինչև այդ ծավալների ավելացումը, հասնելը մենք դեռ շատ ավագանու նիստեր ենք ունենալու։
Կարեն Համբարձումյան․ Ժողովուրդն էլ իր ձայնը տվել է մեզ, որ մենք իր անունից խոսենք։
Համայնքի ղեկավար․ Եկեք այնպիսի տպավորություն չթողնենք, որ ժողովրդի շահերի դեմ ինչ որ բան է արվում։
Դավիթ Գևորգյան․ Ժողովուրդ այսօր բոլորս էլ այս քաղաքում ապրում ենք և աշխատում։
Կարեն Համբարձումյան․ Ես չեմ ասում եկեք կոմբինատը կանգնեցնենք։ Ես չեմ ասում հնարավորություններից իրենց զրկեք, ոչ, որտեղ  խելամիտ է տանք թող աշխատի, բայց սա վտանգավոր է։ Ես վտանգ եմ տեսնում առողջության համար, փոշու համար, կոմբինատը, որ պիտի իր ծավալները մեծացնի։ 
Համայնքի ղեկավար․ այդ վտանգը դուք տեսնում ե՞ք։ Եվ դուք կարող ե՞ք այդ ամեն  փաստերով բացատրեք, որ ինչպիսի վտանգներ կա, փաստացի։ Հարգելի ավագանիներ ո՞վքեր են կողմ՝  Արևիկ Հայրապետյանը, Մանվել Փարամազյանը, Հովիկ Մարգարյանը, Դավիթ Գևորգյանը, Կարինե Մակիյանը, Կարեն աթայանը, Արմեն Քաջիկի Առաքելյանը, Աննա Դանիելյանը կողմ քվեարկեցին օրակարգային հարցին, Կարեն Համբարձումյանը քվեարկեց՝ դեմ, իսկ ավագանու անդամներ՝ Համլետ Ալավերդյանը, Արմեն Արամայիսի Առաքելյանը, Դերենիկ Ստեփանյանը և Գոռ Բաբաջանյանը օրակարգային հարցին ձեռնպահ քվեարկեցին։ 

Որոշման նախագիծն համաձայն «Տեղական ինքնակառավարման մասին» ՀՀ օրենքի 16-րդ հոդվածի 4-րդ կետով՝ համայնքի ավագանու որոշումներն ընդունվում են ավագանու` նիստին ներկա անդամների ձայների մեծամասնությամբ, ընդունված է. /կցվում է որոշում N 70-Ա/

Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՔԱՋԱՐԱՆ ՀԱՄԱՅՆՔԻ ՔԱՋԱՐԱՆ ՔԱՂԱՔԻ ԳԵՏԱՓՆՅԱ ՓՈՂՈՑԻ 41/2 ՀԱՍՑԵՈՒՄ ԳՏՆՎՈՂ 3,45108 ՀԱ ՀՈՂԱՄԱՍԸ «ԶԱՆԳԵԶՈՒՐԻ ՊՂՆՁԱՄՈԼԻԲԴԵՆԱՅԻՆ ԿՈՄԲԻՆԱՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ԿԱՌՈՒՑԱՊԱՏՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ 
/Զեկ. ՀԵՐՄԻՆԵ ՀԱՐՈՒԹՅՈՒՆՅԱՆ/
Ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 21-րդ կետով, ՀՀ հողային օրենսգրքի 481 հոդվածով, Հայաստանի Հանրապետության կառավարության 2001 թվականի ապրիլի 12-ի թիվ 286 որոշմամբ հաստատված կարգի 46․2 կետի թ) ենթակետով, հիմք ընդունելով ՀՀ էներգետիկայի և բնական պաշարների նախարարության կողմից 2012 թվականի նոյեմբերի 27-ին տրված ՇԱԹՎ-29/232 (նախկին 14/179) օգտակար հանածոյի արդյունահանման թույլտվությունը, թիվ ԼՎ-232 լեռնահատկացման ակտը և ՀՀ էներգետիկայի և բնական պաշարների նախարարի 2016 թվականի դեկտեմբերի 29-ի ընդերքի տեղամասի ընդլայնման և թույլտվության ժամկետի երկարաձգման մասին թիվ 134-Ա հրամանը և համայնքի  ղեկավարի  առաջարկությունը, Հայաստանի Հանրապետության Սյունիքի մարզի Քաջարան համայնքի ավագանին ո ր ո շ ու մ  է.
1. ՀՀ Սյունիքի մարզի Քաջարան համայնքի Քաջարան քաղաքի Գետափնյա փողոցի 41/2 հասցեում գտնվող պետական սեփականություն հանդիսացող արդյունաբերության, ընդերքօգտագործման և այլ արտադրական նշանակության «ընդերքօգտագործման» գործառնական նշանակությամբ 3,45108 հա հողամասը ընդերքօգտագործման նպատակով  առանց մրցույթի կառուցապատման իրավունքով մինչև 2041 թվականի մայիսի  30-ը տրամադրել «Զանգեզուրի պղնձամոլիբդենային կոմբինատ» ՓԲ ընկերությանը, սահմանելով 2106890 /երկու միլիոն մեկ հարյուր վեց հազար ութ հարյուր իննսուն/ ՀՀ դրամ տարեկան վճար:
2. Վարձավճարը ենթակա է վճարման յուրաքանչյուր հաշվետու տարվա պայմանագրի կնքման օրվանից սկսած մինչև տասնհինգերորդ օրը: Սահմանված ժամկետում վճարումներ չկատարելու դեպքում կետանցի յուրաքանչյուր օրվա համար սահմանել տույժ՝ տարեկան վճարի գումարի 0.05 տոկոսի չափով: 
3. Համայնքի ղեկավարին՝ ձեռնարկել սույն որոշումից բխող գործառույթների իրականացումն:
4. Սույն որոշումն ուժի մեջ է մտնում պաշտոնական հրապարակման հաջորդ օրը։
Հերմինե Հարությունյանը ներկայացրեց նախատեսվող գործունեության վերաբերյալ։ 
Արմեն Արամայիսի Առաքելյան․ այսինքն սա՞ էլ է ընդերքօգտագործման նշանակության։
Արման Գրիգորյան․ Այո, այդ 3,44 հա հողամասը ընդերքօգտագործման գործառնական նշանակություն ունի։ Ինչպես երևում է մի կողմից սահմանակից է հանքավայրի տարածքին, մյուսի կողմից Զանգեզուրի պղնձամոլիբդենային կոմբինատի տարածքն է, գետն է, իսկ դիմացի մասը էլի սեփականության իրավունքով պատկանող կոմբինատի ենթակառուցվածքներն են։ Այս հողամասերի ձեռք բերումը կոմբինատի համար նաև բխում է համայնքի շահերից, ինչի՞, եկամուտներ ապահովելու նպատակով, քանի որ այս պահին որևէ մեկի կողմից չի օգտագործվում և հաշվի առնելով այն հանգամանքը, որ տվյալ հողամասերը հարակից են կոմբինատի և հանքավայրին, և սեփականության իրավունքով պատկանող հողամասերին, ենթակառուցվածքներին, հետևաբար նաև հավելյալ եկամուտներ ապահովելու նպատակով համայնքին, նպատակահարմար ենք գտել ձեռք բերելու և օգտագործել ըստ նպատակային նշանակության իհարկե պահպանելով բնապահպանական, աշխատանքի անվտանգության և այլ օրենքով սահմանված բոլոր նորմատիվատեխնիկական պահանջները, որոնք նույնպես ներկայացվելու են ավագանու քննարկմանը և համաձայնությանը։ Իսկ առհասարակ կոմբինատի բոլոր շինարարությունները հատկապես համայնքի ղեկավարության և կոմբինատի ղեկավարության հստակ պահանջ է ներկայացվել, որպեսզի բոլոր տեսակի քաղաքաշինական գործունեությունները իրականացվեն խիստ, օրենքի պահանջներին համապատասխան։ 
Հերմինե Հարությունյան․ Մի բան ևս ավելացնեմ, քանի որ արդյունահանման թույլտվությունը տրվել է մինչև 2030 թվականը, ուստի այս կառուցապատման թույլտվությունը ևս նշվել է մինչև 2030 թվականը։
Հովիկ Մարգարյան․ Այս նշված հողամասերի քննարկումը, տրամադրումը, խնդրում եմ դիտարկել Քաջարան քաղաքի տեղափոխման սկիզբ, ճիշտ է որևէ փաստաթուղթ չկա, բայց քննարկման փուլում է։
Կարեն Համբարձումյան․ Պարոն Մարգարյան, ես ուրախ կլինեմ, բայց եթե մի բան գոնե արված լինի, ապա առաջինը ես կուզեմ։ Հիմա մենք անում ենք, բայց մենք ոչինչ չենք տեսնում։ 
Հովիկ Մարգարյան․ Մեկնարկը տալիս ենք էլի։ Եթե մեկնարկը չտրվի չենք կարող ոչ մի բանի մասով խոսել։ Անցած նիստի համայնքապետն ասել է, որ օդից չենք կարող ասել վերցրու այս քաղաքը տեղափոխիր։ Պետք է իրենց ծրագիր տեսնենք, ընդլայնումը տեսնենք, որ սկսել են, ու, որ իրենք էլ տեսնեն, որ հնարավոր չէ ծավալների մեջ քաղաքը էստեղ ապրի, սկսեն դրա մասին մտածելը կամ գործելը։ Ես համոզված եմ, որ մոտ ապագայում կլինի դա։ Չենք փախչում, բոլորս էլ այս համայնքում ծնված, էստեղ բնակվում, խնդրում եմ ընդունեք մեր կողմ քվեարկելը համայնքի համար մեր նոր գործերի սկիզբ։ 
Հարգելի ավագանիներ ո՞վքեր են կողմ՝  Արևիկ Հայրապետյանը, Մանվել Փարամազյանը, Հովիկ Մարգարյանը, Դավիթ Գևորգյանը, Կարինե Մակիյանը, Կարեն աթայանը, Արմեն Քաջիկի Առաքելյանը, Աննա Դանիելյանը կողմ քվեարկեցին օրակարգային հարցին, Կարեն Համբարձումյանը քվեարկեց՝ դեմ, իսկ ավագանու անդամներ՝ Համլետ Ալավերդյանը, Արմեն Արամայիսի Առաքելյանը, Դերենիկ Ստեփանյանը և Գոռ Բաբաջանյանը օրակարգային հարցին ձեռնպահ քվեարկեցին։ 
	 Կողմ-8
	Դեմ-1
	Ձեռնպահ-4


Որոշման նախագիծն համաձայն «Տեղական ինքնակառավարման մասին» ՀՀ օրենքի 16-րդ հոդվածի 4-րդ կետով՝ համայնքի ավագանու որոշումներն ընդունվում են ավագանու` նիստին ներկա անդամների ձայների մեծամասնությամբ, ընդունված է. /կցվում է որոշում N 71-Ա/

Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՔԱՋԱՐԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ԳՏՆՎՈՂ ՀՈՂԱՄԱՍԵՐԻ ՆՊԱՏԱԿԱՅԻՆ ՆՇԱՆԱԿՈՒԹՅՈՒՆԸ ՓՈՓՈԽԵԼՈՒ ՄԱՍԻՆ 
/Զեկ. ՀԵՐՄԻՆԵ ՀԱՐՈՒԹՅՈՒՆՅԱՆ/
Ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 29-րդ կետով, Հայաստանի Հանրապետության հողային օրենսգրքի 3-րդ հոդվածի 1-ին կետով, համաձայն Հայաստանի Հանրապետության կառավարության 2011 թվականի դեկտեմբերի 29-ի թիվ 1920-Ն որոշման, հիմք ընդունելով Հայաստանի Հանրապետության Քաջարան համայնքի ավագանու 2021 թվականի ապրիլի 14-Ա որոշումը և  հաշվի առնելով Հայաստանի Հանրապետության Սյունիքի մարզի Քաջարան համայնքի ղեկավարի առաջարկությունը, Հայաստանի Հանրապետության  Սյունիքի մարզի Քաջարան համայնքի ավագանին որոշում է․
1․ Սյունիք -5 միկրոռեգիոնալ մակարդակի տարածական պլանավորման փաստաթղթերում ներառված Կավճուտ բնակավայրի համակցված փաստաթղթերում`  համաձայն հավելվածի համայնքային սեփականություն հանդիսացող գյուղատնտեսական նշանակության այլ հողամասերը փոխադրել բնակավայրերի նշանակության հողերի կատեգորիա՝ «խառը կառուցապատման» գործառնական նշանակությամբ՝ 
ա/ (09-038-0402-0001 կադաստրային ծածկագրից) 0,35 հեկտար գյուղատնտեսական նշանակության այլ հողերից (հատված ԳԱ-2)։
2․ Համայնքի ղեկավարին՝ ձեռնարկել սույն որոշումից բխող գործառույթների իրականացումն:
	Կողմ-13
	Դեմ-0
	Ձեռնպահ-0


Որոշման նախագիծն ընդունված է. /կցվում է որոշում N 72-Ա/

Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՔԱՋԱՐԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ԳՏՆՎՈՂ ՀՈՂԱՄԱՍԵՐԸ «ԶԱՆԳԵԶՈՒՐԻ ՊՂՆՁԱՄՈԼԻԲԴԵՆԱՅԻՆ ԿՈՄԲԻՆԱՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՍԱՀՄԱՆԱՓԱԿ ՕԳՏՎԵԼՈՒ ԻՐԱՎՈՒՆՔՈՎ /ՍԵՐՎԻՏՈՒՏ/ ՏՐԱՄԱԴՐԵԼՈՒ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ 
/Զեկ. ՀԵՐՄԻՆԵ ՀԱՐՈՒԹՅՈՒՆՅԱՆ/
Ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 21-րդ, 29-րդ կետերով, 80-րդ հոդվածի 2-րդ մասով, Հայաստանի Հանրապետության Հողային օրենսգրքի 3-րդ հոդվածի 1-ին կետով, 50-րդ հոդվածի 3-րդ կետի 1ին ենթակետով, հիմք ընդունելով ՀՀ կառավարության 2001 թվականի ապրիլի 12-ի N 286 որոշումը  և  հաշվի առնելով Քաջարան համայնքի ղեկավարի  առաջարկությունը, Հայաստանի Հանրապետության Սյունիքի մարզի Քաջարան համայնքի ավագանին ո ր ո շ ու մ  է.
1․ Համաձայնություն տալ Քաջարան համայնքի վարչական տարածքում, համայնքի սեփականություն հանդիսացող ներքոհիշյալ հողամասերը սահմանափակ օգտվելու իրավունքով /սերվիտուտ/ տրամադրելու՝
ա/ Քաջարան համայնք, Բաբիկավան բնակավայրում գտնվող բնակավայրերի նշանակության 0,18027 հա այլ հողերից  / կադաստրային ծածկագիր 09-038-0015-0017/ 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով անցնելու և երթևեկելու նպատակով, սահմանելով տարեկան 840000 / ութ հարյուր քառասուն հազար / ՀՀ դրամ վարձավճար։
բ/ Քաջարան համայնք, Բաբիկավան բնակավայրում գտնվող բնակավայրերի նշանակության 0,15829 հա այլ հողերից  / կադաստրային ծածկագիր 09-038-0014-0003/ 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով անցնելու և երթևեկելու նպատակով, սահմանելով տարեկան 740000 / յոթհարյուր քառասուն հազար / ՀՀ դրամ վարձավճար։
գ/ Քաջարան համայնք, Քաջարանց բնակավայրում գտնվող գյուղատնտեսական նշանակության 0,60017 հա արոտներից  / կադաստրային ծածկագիր 09-109-2500-0002/ 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով անցնելու և երթևեկելու նպատակով, սահմանելով տարեկան 460000 /չորս հարյուր վաթսուն հազար/ ՀՀ դրամ վարձավճար։
դ/ Քաջարան համայնք, Քաջարան քաղաքում գտնվող գյուղատնտեսական նշանակության 0,52521 հա հողամասերից /որից 0,43785 հա արոտներ /09-007-0063-0039, 09-007-0002-0044, 09-0074-0002-0045, 09-007-0002-0048, 09-007-0002-0049, 09-007-0002-0058, 09-007-0002-0055, 09-007-0002-0054/, 0,01802 հա վարելահողեր /09-007-0002-0059, 09-007-0002-0051/, 0,06934 հա այլ հողեր /09-007-0203-0003, 09-007-0002-0046, 09-007-0002-0047, 09-007-0002-0057, 09-007-0002-0056, 09-007-0002-0052, 09-007-0002-0053/  1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով անցնելու և երթևեկելու նպատակով, սահմանելով տարեկան 435000 /չորս հարյուր երեսունհինգ հազար/ ՀՀ դրամ վարձավճար։
ե/ Քաջարան համայնք, Քաջարան քաղաքում գտնվող գյուղատնտեսական նշանակության 0,09726 հա հողամասերից /որից 0,02290 հա արոտներ/կադաստրային ծածկագիր 09-007-0002-0043/, 0,07436 հա այլ հողեր/ կադաստրային ծածկագիր 09-007-0002-0042// 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով անցնելու և երթևեկելու նպատակով, սահմանելով տարեկան 73000 / յոթանասուներեք հազար/ ՀՀ դրամ վարձավճար։
զ/ Քաջարան համայնք, Քաջարան քաղաքում գտնվող 0,23958 հա հողամասերից /որից 0,14402 հա բնակավայրերի նշանակության բնակելի կառուցապատման հողամասեր /09-007-0008-0128, 09-007-0008-0123, 09-007-0008-0129/, 0,06392 հա բնակավայրերի նշանակության այլ հողեր /09-007-0008-0124, 09-007-0008-0122, 09-007-0008-0130, 0,03164 հա գյուղատնտեսական նշանակության այլ հողեր /09-007-0008-0127// 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով անցնելու և երթևեկելու նպատակով, սահմանելով տարեկան 9239000  /ինը միլիոն երկու հարյուր երեսունինը հազար/ ՀՀ դրամ վարձավճար։
է/ Քաջարան համայնք, Քաջարան քաղաքում գտնվող 0,10986 հա հողամասերից /որից 0,00178 հա բնակավայրերի նշանակության ընդհանուր օգտագործման հողամասեր /09-007-0206-0002/, 0,06093 հա բնակավայրերի նշանակության այլ հողեր /09-007-0010-0066/, 0,04367 հա գյուղատնտեսական նշանակության արոտների /09-007-0063-0037/, 0,00348 հա գյուղատնտեսական նշանակության այլ հողեր /09-007-0204-0003, 09-007-0204-0002// 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով անցնելու և երթևեկելու նպատակով, սահմանելով տարեկան 3864000 /երեք միլիոն ութ հարյուր վաթսուն չորս հազար/ ՀՀ դրամ վարձավճար։
ը/ Քաջարան համայնք, Քաջարան քաղաքում գտնվող գյուղատնտեսական նշանակության 0,10297 հա այլ հողամասերից /09-007-0007-0054/ 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով անցնելու և երթևեկելու նպատակով, սահմանելով տարեկան 78000 /յոթանասունութ հազարո/ ՀՀ դրամ վարձավճար։
թ/ Քաջարան համայնք, Քաջարան քաղաքում գտնվող 0,26878 հա բնակավայրերի նշանակության հողամասերից /որից 0,1918 հա բնակելի կառուցապատման հողամասեր /09-007-0008-0117/, 0,07698հա այլ հողեր /09-007-0008-0118, 09-007-0008-0119// 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով անցնելու և երթևեկելու նպատակով, սահմանելով տարեկան 16410000 /տասնվեց միլիոն չորս հարյուր տաս հազար/ ՀՀ դրամ վարձավճար։
ժ/ Քաջարան համայնք, Քաջարան քաղաքում գտնվող գյուղատնտեսական նշանակության 5,06607 հա այլ հողամասերից /09-007-0348-0012/ 1/մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով անցնելու և երթևեկելու նպատակով, սահմանելով տարեկան 3800000 /երեք միլիոն ութ հարյուր հազար/ ՀՀ դրամ վարձավճար։
ի/ Քաջարան համայնք, Քաջարան քաղաքում գտնվող 1,48628 հա հողամասերից /որից 0,08398 հա բնակավայրերի նշանակության ընդհանուր օգտագործման հողամասեր /09-007-0284-0002/, 1,4023 հա գյուղատնտեսական նշանակության այլ հողեր /09-007-0052-0016/ 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով անցնելու և երթևեկելու նպատակով, սահմանելով տարեկան 6179000 /վեց միլիոն մեկ հարյուր յոթանասունինը հազար/ ՀՀ դրամ վարձավճար։
2․Վարձավճարը ենթակա է վճարման մինչև յուրաքանչյուր հաշվետու տարվան հաջորդող ամսվա տասնհինգերորդ օրը: Սահմանված ժամկետում վճարումներ չկատարելու դեպքում կետանցի յուրաքանչյուր օրվա համար սահմանել տույժ՝ ամսական վճարի գումարի 0.05 տոկոսի չափով: 
3․Համայնքի ղեկավարին՝ ձեռնարկել սույն որոշումից բխող գործառույթների իրականացումն:
	 Կողմ-13
	Դեմ-0
	Ձեռնպահ-0


Որոշման նախագիծն ընդունված է. /կցվում է որոշում N 73-Ա/

Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՔԱՋԱՐԱՆ ՀԱՄԱՅՆՔԻ ՔԱՋԱՐԱՆ ԲՆԱԿԱՎԱՅՐՈՒՄ ԳՏՆՎՈՂ ՀՈՂԱՄԱՍԵՐԸ «ԶԱՆԳԵԶՈՒՐԻ ՊՂՆՁԱՄՈԼԻԲԴԵՆԱՅԻՆ ԿՈՄԲԻՆԱՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՍԱՀՄԱՆԱՓԱԿ ՕԳՏՎԵԼՈՒ ԻՐԱՎՈՒՆՔՈՎ /ՍԵՐՎԻՏՈՒՏ/ ՏՐԱՄԱԴՐԵԼՈՒ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ 
/Զեկ. ՀԵՐՄԻՆԵ ՀԱՐՈՒԹՅՈՒՆՅԱՆ/
Ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 21-րդ, 29-րդ կետերով, 80-րդ հոդվածի 2-րդ մասով, Հայաստանի Հանրապետության Հողային օրենսգրքի 3-րդ հոդվածի 1-ին կետով, 50-րդ հոդվածի 3-րդ կետի 2-րդ ենթակետով, հիմք ընդունելով ՀՀ կառավարության 2001 թվականի ապրիլի 12-ի N 286 որոշումը  և  հաշվի առնելով Քաջարան համայնքի ղեկավարի  առաջարկությունը, Հայաստանի Հանրապետության Սյունիքի մարզի Քաջարան համայնքի ավագանին ո ր ո շ ու մ  է.
1․ Համաձայնություն տալ Քաջարան համայնքի վարչական տարածքում, համայնքի սեփականություն հանդիսացող ներքոհիշյալ հողամասերը սահմանափակ օգտվելու իրավունքով /սերվիտուտ/ տրամադրելու՝
ա/ Քաջարան համայնք, Քաջարան բնակավայրում գտնվող 0,09973 հա /որից 0,00383 հա բնակավայրերի ընդհանուր օգտգագործման հողեր /09-007-0206-0004/, 0,09079 հա բնակավայրերի նշանակության այլ հողեր /09-007-0010-0069/, 0,00511 հա գյուղատնտեսական նշանակության արոտավայրեր /09-007-0063-0040/ 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով էլեկտրահաղորդման գծերի անցկացման, շահագործման և վերանորոգման նպատակով, սահմանելով տարեկան 5790000 /հինգ միլիոն յոթ հարյուր իննսուն հազար/ ՀՀ դրամ վարձավճար։
բ/ Քաջարան համայնք, Քաջարան բնակավայրում գտնվող 0,01145 հա գյուղատնտեսական նշանակության արոտներից  /09-007-0063-0036/ 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով էլեկտրահաղորդման գծերի անցկացման, շահագործման և վերանորոգման նպատակով, սահմանելով տարեկան 8600 /ութ հազար վեց հարյուր/ ՀՀ դրամ վարձավճար։
գ/ Քաջարան համայնք, Քաջարան բնակավայրում գտնվող 0,01145 հա գյուղատնտեսական նշանակության այլ հողերից /09-007-0058-0014/ 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով էլեկտրահաղորդման գծերի անցկացման, շահագործման և վերանորոգման նպատակով, սահմանելով տարեկան 8600 /ութ հազար վեց հարյուր/ ՀՀ դրամ վարձավճար։
դ/ Քաջարան համայնք, Քաջարան բնակավայրում գտնվող 0,01135 հա հողերից /որից 0,00249 հա գյուղատնտեսական նշանակության վարելահողեր /09-007-0058-0012, 09-007-0035-0037/, 0,00436 հա գյուղատնտեսական նշանակության այլ հողեր /09-007-0058-0011/, 0,0045 հա բնակավայրերի նշանակության ընդհանուր օգտագործման հողեր /09-007-0291-0003/ 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով էլեկտրահաղորդման գծերի անցկացման, շահագործման և վերանորոգման նպատակով, սահմանելով տարեկան 286000 /երկու հարյուր ութսուն վեց հազար/ ՀՀ դրամ վարձավճար։
ե/ Քաջարան համայնք, Քաջարան բնակավայրում գտնվող 0,01145 հա գյուղատնտեսական նշանակության այլ հողերից /09-007-0035-0038/ 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով էլեկտրահաղորդման գծերի անցկացման, շահագործման և վերանորոգման նպատակով, սահմանելով տարեկան 8600 /ութ հազար վեց հարյուր/ ՀՀ դրամ վարձավճար։
զ/ Քաջարան համայնք, Քաջարան բնակավայրում գտնվող 0,01145 հա բնակավայրերի  նշանակության բնակելի կառուցապատման հողերից /09-007-0008-0100/ 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով էլեկտրահաղորդման գծերի անցկացման, շահագործման և վերանորոգման նպատակով, սահմանելով տարեկան 700000 /յոթ հարյուր հազար/ ՀՀ դրամ վարձավճար։
է/ Քաջարան համայնք, Քաջարան բնակավայրում գտնվող 0,01145 հա բնակավայրերի  նշանակության հողերից /որից 0,01062 բնակելի կառուցապատման հողեր /09-007-0008-0101/, 0,00083 հա այլ հողեր/09-007-0008-0102// 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով էլեկտրահաղորդման գծերի անցկացման, շահագործման և վերանորոգման նպատակով, սահմանելով տարեկան 700000 /յոթ հարյուր հազար/ ՀՀ դրամ վարձավճար։
ը/ Քաջարան համայնք, Քաջարան բնակավայրում գտնվող 0,01145 հա բնակավայրերի  նշանակության հողերից /որից 0,00487 բնակելի կառուցապատման հողեր /09-007-0008-0099/, 0,00087 հա ընդհանուր օգտագործման հողեր 09-007-0242-0003/, 0,00571 հա այլ հողեր /09-007-0008-0098/ / 1 /մեկ/ տարի ժամկետով «Զանգեզուրի պղնձամոլիբդենային կոմբինատ» ՓԲ ընկերությանը տրամադրել սահմանափակ օգտվելու իրավունքով (սերվիտուտ)՝ հողամասով էլեկտրահաղորդման գծերի անցկացման, շահագործման և վերանորոգման նպատակով, սահմանելով տարեկան 700000 /յոթ հարյուր հազար/ ՀՀ դրամ վարձավճար։
2․Վարձավճարը ենթակա է վճարման մինչև յուրաքանչյուր հաշվետու տարվան հաջորդող ամսվա տասնհինգերորդ օրը: Սահմանված ժամկետում վճարումներ չկատարելու դեպքում կետանցի յուրաքանչյուր օրվա համար սահմանել տույժ՝ ամսական վճարի գումարի 0.05 տոկոսի չափով: 
3․Համայնքի ղեկավարին՝ ձեռնարկել սույն որոշումից բխող գործառույթների իրականացումն:

Որոշման նախագիծն ընդունված է. /կցվում է որոշում N 74-Ա/

Լսեցին
ՔԱՋԱՐԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ԳՏՆՎՈՂ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՀՈՂԱՄԱՍԵՐԸ ՀՐԱՊԱՐԱԿԱՅԻՆ ՍԱԿԱՐԿՈՒԹՅՈՒՆՆԵՐՈՎ /ԱՃՈՒՐԴՈՎ/ ՎԱՃԱՌԵԼՈՒ ՄԱՍԻՆ 
/Զեկ. ՀԵՐՄԻՆԵ ՀԱՐՈՒԹՅՈՒՆՅԱՆ/
Ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 21)-րդ կետով, 80-րդ հոդվածի 2-րդ մասով, <<Անշարժ գույքի հարկով հարկման նպատակով անշարժ գույքի շուկայական արժեքին մոտարկված  կադաստրային գնահատման կարգը սահմանելու մասին>> ՀՀ օրենքով,  համաձայն Հայաստանի Հանրապետության Հողային օրենսգրքի 67-րդ հոդվածի, ՀՀ կառավարության 2001 թվականի ապրիլի 12-ի թիվ 286-Ն, 2020 թվականի հունիսի 04-ի թիվ 1023-Ն որոշումների և  հաշվի առնելով Քաջարան  համայնքի ղեկավարի  առաջարկությունը, Հայաստանի Հանրապետության  Սյունիքի մարզի  Քաջարան համայնքի  ավագանին որոշում է.
1.Համաձայնություն տալ համայնքի ղեկավարի առաջարկությանը և Քաջարան համայնքի վարչական տարածքում գտնվող հետևյալ հողամասերը հրապարակային սակարկություններով        /աճուրդով/ օտարել`
ա/ ԼՕՏ 1․ ՀՀ Սյունիքի մարզի Քաջարան համայնքի գյուղ Կավճուտ,  3-րդ թաղամաս 13/3 հասցեում գտնվող 0,03104 հա բնակավայրերի նշանակության բնակելի կառուցապատման հողամասը՝ բնակելի տուն կառուցելու նպատակով, մեկնարկային գին սահմանելով 86100 /ութսունվեց հազար մեկ հարյուր/ ՀՀ դրամ։
բ/ ԼՕՏ 2․ ՀՀ Սյունիքի մարզի Քաջարան համայնքի գյուղ Քաջարանց,  2-րդ փողոց 74/2 հասցեում գտնվող 0,03343 հա բնակավայրերի նշանակության բնակելի կառուցապատման հողամասը՝ բնակելի տուն կառուցելու նպատակով, մեկնարկային գին սահմանելով 142400 /մեկ հարյուր քառասուներկու հազար չորս հարյուր/ ՀՀ դրամ։
գ/ ԼՕՏ 3․ ՀՀ Սյունիքի մարզի Քաջարան համայնքի գյուղ Քաջարանց,  2-րդ փողոց 16 հասցեում գտնվող 0,04866 հա բնակավայրերի նշանակության բնակելի կառուցապատման հողամասը՝ բնակելի տուն կառուցելու նպատակով, մեկնարկային գին սահմանելով 208 000 /երկու հարյուր ութ հազար/ ՀՀ դրամ։
դ/ ԼՕՏ 4․ ՀՀ Սյունիքի մարզի Քաջարան համայնքի քաղաք Քաջարան,  Խ․ Աբովյան փողոց 1/1 հասցեում գտնվող 0,00267 հա բնակավայրերի նշանակության հասարակական կառուցապատման հողամասը՝ խանութ-սրահ կառուցելու նպատակով, մեկնարկային գին սահմանելով 98000 /իննսունութ հազար/ ՀՀ դրամ։
2․Սույն որոշման 1-ին կետով սահմանված հողամասերի օտարման պայմանագրում ամրագրել Քաջարան համայնքի՝ նշված հողամասերի առաջնային հետգնման իրավունքը և ծրագրի իրականացման ժամկետ սահմանել 2 /երկու/ տարի: 
3․Սույն որոշումից բխող գործառույթներն իրականացնել օրենսդրությամբ սահմանված կարգով։

Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՔԱՋԱՐԱՆ ՀԱՄԱՅՆՔԻ ԳԵՂԻ ԲՆԱԿԱՎԱՅՐԻ ՀԱՄԱԿՑՎԱԾ ՓԱՍՏԱԹՂԹԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ, ՀՈՂԱՄԱՍԵՐԻ ՆՊԱՏԱԿԱՅԻՆ ՆՇԱՆԱԿՈՒԹՅՈՒՆԸ ՓՈԽԵԼՈՒ ԵՎ ՀՐԱՊԱՐԱԿԱՅԻՆ ՍԱԿԱՐԿՈՒԹՅՈՒՆՆԵՐՈՎ /ԱՃՈՒՐԴԱՅԻՆ ԿԱՐԳՈՎ/ ՕՏԱՐԵԼՈՒ ՄԱՍԻՆ 
/Զեկ. ՀԵՐՄԻՆԵ ՀԱՐՈՒԹՅՈՒՆՅԱՆ/
Ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 21-րդ, 29-րդ կետերով, 80-րդ հոդվածի 2-րդ մասով, Հայաստանի Հանրապետության Հողային օրենսգրքի 3-րդ հոդվածի 1-ին կետով,  7-րդ հոդվածի 15-րդ մասով, 63-րդ և 67-րդ հոդվածներով, Քաջարան համայնքի ավագանու 2021 թվականի ապրիլի 02-ի N 14-Ա որոշմամբ, համաձայն Հայաստանի Հանրապետության կառավարության 2011 թվականի դեկտեմբերի 29-ի N 1920-Ն,  2001 թվականի ապրիլի 12-ի N 286 որոշումների  և  հաշվի առնելով Քաջարան համայնքի ղեկավարի  առաջարկությունը, Հայաստանի Հանրապետության  Սյունիքի մարզի  Քաջարան համայնքի  ավագանին որոշում է.
1. Հայաստանի Հանրապետության Սյունիքի մարզի Քաջարան համայնքի Գեղի բնակավայրի համակցված փաստաթղթերում`  համաձայն հավելվածի կատարել փոփոխություն և համայնքային սեփականություն հանդիսացող բնակավայրերի նշանակության 0.0692 հա (կադաստրային ծածկագիր 09-026-0016-0001) այլ հողամասը փոխադրել արդյունաբերության, ընդերքօգտագործման և այլ արտադրական նշանակության օբյեկտների հողերի կատեգորիա, «գյուղատնտեսական արտադրական օբյեկտների» գործառնական նշանակությամբ:
2.Սույն որոշման 1-ին կետում նշված արդյունաբերության, ընդերքօգտագործման և այլ արտադրական նշանակության հողերի կատեգորիա փոխադրված 0,0692 հա հողամասը պետական գրանցում կատարելուց հետո աճուրդային կարգով օտարել արհեստական լճակներ կառուցելու նպատակով, մեկնարկային գին սահմանելով 192000 (մեկ հարյուր իննսուներկու հազար) ՀՀ դրամ։
3. Համայնքի ղեկավարին՝ ՀՀ օրենսդրությամբ սահմանված կարգով և ժամկետներում ձեռնարկել սույն որոշումից բխող գործառույթների իրականացումը:
4․ Սույն որոշումը ուժի մեջ է մտնում պաշտոնական հրապարակմանը հաջորդող օրվանից։

Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՔԱՋԱՐԱՆ ՀԱՄԱՅՆՔԻ ՁԱԳԻԿԱՎԱՆ ԲՆԱԿԱՎԱՅՐՈՒՄ ԳՏՆՎՈՂ ԱԿՈՒՄԲԻ ՇԵՆՔԸ «ՆԵՐԱՌՈՒՄ ՀԱՅԱՍՏԱՆ» ԿՐԹԱԿԱՆ ԵՎ ՍՈՑԻԱԼ-ԻՐԱՎԱԿԱՆ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅԱՆԸ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ 
/Զեկ. ՀԵՐՄԻՆԵ ՀԱՐՈՒԹՅՈՒՆՅԱՆ/
Ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 21-րդ կետով, հաշվի առնելով <<Ներառում Հայաստան>> կրթական և սոցիալ-իրավական հասարակական կազմակերպության նախագահ Ս․ Պետրոսյանի գրությունը և Քաջարան համայնքի ղեկավարի առաջարկությունը, Հայաստանի Հանրապետության Սյունիքի մարզի Քաջարան համայնքի ավագանին ո ր ո շ ու մ  է.
1․ ՀՀ Սյունիքի մարզի Քաջարան համայնքի Ձագիկավան գյուղի 1-ին թաղամաս 40 հասցեում գտնվող համայնքի  սեփականություն հանդիսացող ակումբի շենքը 1 /մեկ տարի/ ժամկետով անհատույց օգտագործման իրավունքով տրամադրել «Ներառում Հայաստան» կրթական և սոցիալ-իրավական հասարակական կազմակերպությանը՝ իր կանոնադրությամբ նախատեսված գործունեություն իրականացնելու նպատակով։ 
2․ Սահմանել, որ անհատույց օգտագործման իրավունքով տրամադրելու վերաբերյալ պայմանագրի կնքման և դրանից ծագող իրավունքների պետական գրանցման հետ կապված բոլոր ծախսերն իրականացվելու են օգտառու՝ «Ներառում Հայաստան» կրթական և սոցիալ-իրավական հասարակական կազմակերպության  միջոցների հաշվին: 
3․ Համայնքի ղեկավարին՝ սույն որոշումից բխող գործառույթներն իրականացնել     օրենսդրությամբ սահմանված կարգով:

Լսեցին
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ՔԱՋԱՐԱՆ ՀԱՄԱՅՆՔԻ ԱՎԱԳԱՆՈՒ ՀԻՆԳԵՐՈՐԴ ՆՍՏԱՇՐՋԱՆԻ ՀԵՐԹԱԿԱՆ ՆԻՍՏԻ ԳՈՒՄԱՐՄԱՆ ՕՐԸ ՍԱՀՄԱՆԵԼՈՒ ՄԱՍԻՆ 
/Զեկ. ՄԱԳԱՂԱՏ ԱՎԵՏԻՍՅԱՆ/
        Ղեկավարվելով  «Տեղական ինքնակառավարման մասին» Հայաստանի Հանրապետության օրենքի 62-րդ հոդվածի դրույթներով,  ՀՀ Սյունիքի մարզի Քաջարան համայնքի ավագանու կանոնակարգի 6-րդ բաժնի 6․1-րդ և 6․2-րդ կետերով, Հայաստանի Հանրապետության Սյունիքի մարզի Քաջարան համայնքի  ավագանին  որոշում է․
1.     Հայաստանի Հանրապետության Սյունիքի մարզի Քաջարան համայնքի ավագանու հինգերորդ նստաշրջանի հերթական նիստի գումարման օր և ժամ սահմանել` 2024 թվականի նոյեմբերի     12-ը ժամը 15:00:
2.    Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

	 Ավագանու անդամներ

	 
	 
ՄԱՆՎԵԼ ՓԱՐԱՄԱԶՅԱՆ                                            —————
ԿԱՐԵՆ ԱԹԱՅԱՆ                                                        —————
ՀԱՄԼԵՏ ԱԼԱՎԵՐԴՅԱՆ                                              —————
ԱՐՄԵՆ ԱՌԱՔԵԼՅԱՆ ՔԱՋԻԿԻ                                   —————
ԱՐՄԵՆ ԱՌԱՔԵԼՅԱՆ ԱՐԱՄԱՅԻՍԻ                            —————
ԳՈՌ ԲԱԲԱՋԱՆՅԱՆ                                                    —————
ԴԱՎԻԹ ԳԵՎՈՐԳՅԱՆ                                                 —————
ԱՆՆԱ ԴԱՆԻԵԼՅԱՆ                                                    —————
ԿԱՐԵՆ ՀԱՄԲԱՐՁՈՒՄՅԱՆ                                         —————
ԱՐԵՎԻԿ ՀԱՅՐԱՊԵՏՅԱՆ                                           —————
ԿԱՐԻՆԵ ՄԱԿԻՅԱՆ                                                    —————
ՀՈՎԻԿ ՄԱՐԳԱՐՅԱՆ                                                 —————
ԴԵՐԵՆԻԿ ՍՏԵՓԱՆՅԱՆ                                            —————




ՀԱՄԱՅՆՔԻ ՂԵԿԱՎԱՐ                            ՄԱՆՎԵԼ ՓԱՐԱՄԱԶՅԱՆ

